Raport

 për pjesëmarrjen e Delegacionit të Kuvendit të Republikës së Maqedonisë në mbledhjen e Byrosë së Komitetit Parlamentar për Stabilizim dhe Asociim

Delegacioni i Kuvendit të Republikës së Maqedonisë mori pjesë në mbledhjen e parë të Byrosë1) së Komitetit Parlamentar për Stabilizim dhe Asocim, që u mbajt më 15 dhjetor 2004 në Parlamentin Evropian në Strasbur të Francës. Delegacioni përbëhej nga deputetët: Bllagorodna Mingova Krepiova, Hisni Shaqiri, nënkryetar i Kuvendit të Republikës së Maqedonisë,  Liljana Ivanovska, si dhe Lidija Karakamçeva, sekretare e delegacionit. Delegacionin e shoqëronte Toni Pavllovski, këshilltar në sektorin për Unionin Evropian në Ministrinë e Punëve të Jashtme.

Delegacionin e Parlamentit Evropian e përbënin: Georgios Papastamkos (Greqi), kryetar, Georgios Karaxhaferi (Greqi), nënkryetar dhe dhe Gulla Hegji (Hungari), kandidate për nënkryetare të dytë, si dhe Henrik Orslen, sekretar i Delegacionit.

Në mbledhje u shqyrtuan aktivitetet e ardhshme të Komitetit Parlamentar për Stabilizim dhe Asociim dhe Rregullorja e punës së Komitetit. Delegacionit të Kuvendit të Republikës së Maqedonisë propozoi rend dite për takimin e parë të Komitetit, i cili duhet të mbahet më 30 dhe 31 mars 2004 në Shkup.


Në  fillim të takimit dy përfaqësuesit e Greqisë theksuan qartë se emri i Republikës së Maqedonisë në Parlamentin Evropian është Ish-Republika Jugosllave e Maqedonisë dhe kërkuan që ky referim të shfrytëzohet në komunikimin e mëtejmë me ta. Ata reaguan ashpër në propozimin e rendit të ditës për takimin e parë të Komitetit të parashtruar nga ana jonë në të cilin qëndronte emri kushtetues.


Pas mirëseardhjes së ftohtë, kryetari e përshëndeti mbajtjen e referendumit në Republikën e Maqedonisë  në të cilin u tregua fryma e unitetit në shtetin shumetnik dhe shprehi shpresën për zgjedhjen më të shpejtë të Qeverisë  së re në vend. Ai e mbështeti vendin në përpjekjet e tij për intensifikimin e lidhjeve të tij me UE dhe për ngritjen e bashkëpunimit  me 

1) Byroja e Komitetit Parlamentar për bëhet prej kryetarit të Delegacionit të Parlamentit Evropian, kryetarit të Delegacionit të Kuvendit të Republikës së Maqedonisë dhe dy nënkryetarëve të secilit delegacion.
Unionin në nivel më të lartë. Ai tha se integrimi evropian i Maqedonisë do të ketë ndikim pozitiv jo vetëm për vendin, por do të kontribuojë edhe në stabilitetin politik më gjerë në rajon. Gjatë kësaj theksoi që unioni evropian nuk duhet t’i përshtatet vendit  tonë, por vendi jonë duhet t’ përshtatet unionit, përkatësisht vendi të përshtatet gradualisht dhe t’i pranojë parimet e paraqitura evropiane. Duke theksuar se do të vazhdojë të flasë si përfaqësues i Greqisë, kryesuesi theksonte se që nga fillimi I mëvetësisë tonë ekziston çështje e hapur ndërmjet dy vendeve e cila ndikon në marrëdhëniet e tyre të ndërsjella, për zgjidhjen e të cilës ekziston mobilizim nga të dy palët. Ai shfaqi shpresën se kreu politik i Republikës së Maqedonisë do ta ketë parasysh pozitën institucionale dhe politike të Greqisë në Unionin Evropian gjatë zgjidhjes së çështjes së hapur, duke theksuar që për fitimin e statusit të vendit kandidat për anëtarësim në UE duhet të ekzistojë pajtueshmëri ndërmjet të gjitha vendeve anëtare të Unionit.


Përfaqësuesi i Unionit theksoi se duhet të përcillet realiteti dhe puna e Byrosë së Komitetit nuk duhet të fillojë me ngritjen e çështjes së emrit të shtetit. Ai e përshëndeti zhvillimin e realizuar të Republikës së Maqedonisë, zbatimin e Marrëveshjes së Ohrit dhe ruajtjen e paqes në vend.  Me këtë rast theksoi se shqyrtimi i çështjes për regjimin e vizave është shumë i rëndësishëm duke marrë parasysh atë që qytetarëve të Hungarisë u duhet vizë për të hyrë në Maqedoni dhe është e nevojshme që të vendoset regjim më fleksibil i vizave për qytetarët e Maqedonisë për hyrje në Union.


Delegacioni i Kuvendit të Republikës së Maqedonisë shprehu kënaqësinë për pjesëmarrje në mbledhjen e parë të Byrosë së Komitetit Parlamentar për stabilizim dhe asociim. Formimi i Komitetit të Përzier Parlamentar do të thotë rritje e bashkëpunimit ndërmjet Kuvendit të Republikës së Maqedonisë dhe Parlamentit Evropian në nivel më të lartë të bashkëpunimit. Me këtë rast u tregua përvojë pozitive nga bashkëpunimi i deritashëm.


Me parashtrimin e kërkesës për anëtarësim në UE dhe fuqizimin e Marrëveshjes për stabilizim dhe asociim, si e para në këtë rajon, marrëdhëniet ndërmjet Republikës së Maqedonisë dhe Unionit Evropian fitojnë kualitet të ri politiko juridik. Ata e theksuan faktin e në Komisionin e ri evropian  Republika e Maqedonisë dhe vendet tjera nga Procesi për stabilizim dhe asociim janë futur në portfolion e komisarit për zgjerim Oli Ren. Kjo paraqet vërtetim të përkushtimit të vazhdueshëm dhe të përforcuar të Komisionit evropian në procesin e eurointegrimit të rajonit të tërë, përkatësisht sinjal të fortë të Unionit për perspektivë Evropiane të këtyre vendeve, që u vërtetua edhe me vizitën e z. Renit në Republikën e Maqedonisë vetëm disa ditë pas marrjes së detyrës së tij të re në UE.


Parashtrimi i aplikimit për anëtarësim në UE që ndodhi gjatë muajit mars të këtij viti dhe vendosja e tij e shpejtë në procedurë nga ana e Këshillit të ministrave u tregua si faktor motivues për shpejtimin e për përshpejtimin e reformave të domosdoshme në rrugën kah UE. Vetë dorëzimi i Pyetësorit nga ana e z. Prodi është akt shumë i rëndësishëm politik dhe shprehje e besimit në kapacitetet e institucioneve të Republikës së Maqedonisë dhe pranimi i rezultateve të arritura.


Republika e Maqedonisë është e gatshme ta arsyetojë besimin dhe të përgatisë përgjigje cilësore dhe reale të Pyetësorit. Ata informuan për miratimin e strategjisë nacionale për integrimin e Republikës së Maqedonisë në UE, si dokument në të cilin janë vërtetuar  planet dhe orientimet strategjike të Qeverisë në procesin e integrimit evropian, për të cilën edhe Kuvendi i Republikës së Maqedonisë nëpërmjet Komisionit për çështje evropiane dha mendim pozitiv. U miratua edhe plani aksionar për partneritet evropian me ç’rast është bërë kthesë e aktiviteteve rajonale të Maqedonisë në procesin e integrimit, veçanërisht në aspekt të stabilizimit të rajonit. Delegacioni veçanërisht e theksoi rëndësinë e partneritetit evropian në këtë kontekst.


Më tej deputetët informuan për marrjen e vendimit të përgjithshëm për formimin e Delegacionit në Komitetin e përzier parlamentar dhe paralajmëruan përcaktimin e shpejtë të përbërjes së personelit të Delegacionit. Në mbledhje u vërtetua që takimi i parë i Komitetit të përzier parlamentar do të mbahet më 30 dhe 31 mars 2005 në Shkup. Si  shprehje e përkushtimit tonë të plotë në procesin e eurointegrimit, kryetari Jordanovski do ta hapë të njëjtin.


Në diskutim u theksua se Kuvendi i Republikës së Maqedonisë formoi Komision për çështje evropiane i cili kontribuoi në realizimin e dimensionit parlamentar të procesit të eurointegrimit në vend.


Deputetët e Kuvendit të Republikës së Maqedonisë theksuan që Republika e Greqisë si vend fqinj dhe anëtare e Unionit Evropian kontribuon në procesin e stabilizimit të rajonit, por me të drejtë pritet që të bëjë edhe më tepër në planin politik dhe ekonomik. Krahas kësaj të dy vendet janë të lidhura tradicionalisht dhe historikisht. Me këtë rast u theksua se nuk ekziston çështje e cila nuk mund të zgjidhet, përkatësisht gjendjet duhet të shikohet realisht dhe gjithmonë do të gjendet gjuhë e përbashkët. Bashkëpunimi i mirë ekonomik me Republikën e Greqisë do të jetë shtyllë e zhvillimit të ardhshëm dhe të dy vendet duhet të punojnë, para së gjithash për të ardhmen e gjeneratave të reja.


Më tej deputetët theksuan se fryma e marrëveshjes kornizë të Ohrit i respekton realitetet dhe se edhe më tej duhet të punohet në thellimin e bashkëpunimit, përshpejtimin e procesit të eurointegrimit, derisa partneriteti evropian do të kontribuojë në përparimin e bashkëpunimit rajonal. Qasja në fondet parahyrëse do ta shpejtojë tërë procesin e afrimit tonë kah Unioni.


Në debatin e mëtejmë deputetët e Kuvendit të Republikës së Maqedonisë theksuan se Komiteti i përzier duhet të jetë trup ku do të bisedohet për përparimin e zbatimit të reformave në Maqedoni në lidhje me afrimin e saj kah standardet evropiane derisa çështja për referencën e përkohshme duhet të shqyrtohet në kuadër të KB.


Anëtarët e Byrosë u pajtuan se Projekt-rregullorja e propozuar e punës së Komitetit është e kapshme dhe se ajo do të miratohet në takimin e parë që do të mbahet në Shkup në fund të muajit mars të vitit 2005.


Pas përfundimit të mbledhjes së Byrosë, filloi mbledhja përgatitore e Delegacionit të Parlamentit Evropian në të cilën ishin të ftuar të marrin pjesë edhe deputetët e Kuvendit të Republikës së Maqedonisë. Nga ana e Parlamentit Evropian përveç anëtarëve ishin prezentë edhe deputetët në vijim, anëtarë dhe zëvendës të Komitetit: Mojka Dërçak Murko (Slloveni), Irate Garsia Perez (Spanjë), Ser Kushtaçer (Itali), Saba Ori (Hungari), Anxhelika Ber (Gjermani), Dijamanto Monollaku (Greqi), Jutas Vinkas Palekis (Lituani), dhe Majer (Gjermani).


Anëtarët e Delegacionit të Parlamentit Evropian e vërtetuan kandidaturën e Gula Hegji dhe e zgjodhën kryetar të dytë të Delegacionit të tyre.


Deputetëve iu drejtua Sasho Stevkov, ambasador i Republikës së Maqedonisë në Unionin Evropian dhe Alan Servanti, këshilltar për marrëdhënie ndërinstitucionale nga Drejtoria për Zgjerim të Komisionit Evropian.


Ambasadori Stefkov i paraqiti proceset më të reja politike të lidhura me formimin e Qeverisë së re dhe aktivitetet paraprake pas referendumit. Njoftoi për vendosjen organizative për përgatitjen e përgjigjeve të Pyetësorit, për përpunimin e planit nacional për partneritet evropian dhe për nënshkrimin e Marrëveshjes për hapjen e programeve të UE për RM, të paralajmëruar me Agjendën e Selanikut. I theksoi takimet në nivel të lartë të realizuara në vitin 2004 dhe takimet e para të trupave të themeluar me KSA. Në lidhje me regjimin vizave të UE i theksoi kërkesat për lehtësimin e tyre. Theksoi se nga bashkëpunimi parlamentar në format të ri presim kontribut konkret në drejtim të decentralizimit të udhëheqjes me mbështetje, si ndihmë për aftësimin e administratës tonë. Nga PE presim mbështetje konsekuente për prioritetin tonë që të përfundohet shënjimi i kufirit me SRMZ/Kosovë.


Kryesuesi Parpastamkos me paraqitje dukshëm më të matur në krahasim me takimin e Byrosë, shfaqi pritjen që Qeveria e re do të jetë miltietnike dhe interes për agjendën e saj për bashkëpunim rajonal, veçanërisht ndaj Greqisë si investitor më i madh në RM. Në paraqitjen e mëtejme, duke paralajmëruar se flet si përfaqësues grek, u ndal veçanërisht në çështjen e emrit. Tregoi se para 30-40 vjetësh ndërmjet dy shteteve ka pasur tendenca diplomatike, ndërsa në vitin 1993 Këshilli i sigurimit vendosi për “emrin zyrtar të shtetit” të cilin e përdor edhe UE. Tregoi interes për zgjidhje të përbashkët të ndërsjellë të kësaj “çështjeje të vetme të mbetur”.


Ambasadori dha vërejtje se Këshilli i Sigurimit në vitin 1993 nuk ka vendosur për emrin zyrtar, se emri kushtetues është Republika e Maqedonisë, ndërsa referenca e përkohshme e përfshirë në Rezolutën e Këshillit për siguri të vitit 1993 është e dedikuar për përdorimin e sistemit të KB. Reagimi ynë u përshëndet nga eurodeputetët.


Alan Servantes paraqiti të dhëna faktografike për referendumin, Pyetësorin dhe marrëdhëniet me FMN, pa porosi politike. Disa herë u thirr në referimin e ambasadorit dhe u pajtua me citatet. Mendimin e Komisionit evropian e paralajmëroi për në vjeshtë të vitit 2005. Në lidhje me decentralizimin e ndihmës transmetoi se Komisioni Evropian i ka dhënë propozim për Normativë Parlamentit Evropian për planin e ri financiar
Europarlamentarët parashtruan më shumë pyetje në lidhje me marrëdhëniet ndërmjet Republikës së Maqedonisë dhe Kosovës, dorëheqjen e kryeministrit Kostov, gjendjen e ekonomisë dhe punësimit dhe ndihmën që mund ta japë UE në këtë drejtim dhe për marrëdhëniet me Serbinë dhe Malin e Zi dhe ardhmërinë e tyre.


Në diskutim europarlamentarët theksuan se rëndë mund të flitet për reforma ekonomike pa afate dhe detyra të paraqitura qartë. Maqedonia si pjesë shumë e rëndësishme e stabilitetit të Ballkanit me hyrjen e saj në Unionin Evropian edhe më shumë do të kontribuojë për stabilitetin në rajon. Duhet që sa më parë të zgjidhen çështjet siç janë demarkacioni i kufirit me Kosovën dhe çështja e emrit të shtetit. Politika e tillë do të ndikojë pozitivisht në tërë rajonin e Ballkanit.


Më tej në diskutim, europarlamentarët theksuan se në interes të vendit është që të debatohet edhe për bashkësitë tjera etnike në Maqedoni, siç është çështja e bashkësisë rome. U propozua që në mbledhjen e parë në Shkup të ftohen përfaqësues edhe të sektorit joqeveritar. 


Gjatë përgjigjes në pyetjet e parashtruara, ambasadori theksoi se dorëheqja e kryeministrit konsiderohet si vendim i tij personal, akt i cili mund të ndodhë në të gjitha shtetet demokratike, por se institucionet vazhdojnë të funksionojnë. 


Në lidhje me fqinjësinë, Serbi, Mal i Zi, Kosovë, tha se në interes të Maqedonisë është miratimi i vendimit afatgjatë i cili do të sjellë stabilitet dhe përparim në strukturat euroatlantike.


Takimi i ardhshëm përgatitor i Delegacionit të Parlamentit evropian do të mbahet më 9 mars 2005.


Si shtojcë e raportit është dorëzuar edhe projekt rendi i ditës i ofruar nga ana e Delegacionit të Kuvendit të republikës së Maqedonisë për takimin e parë të Komitetit Parlamentar i cili do të mbahet më 30 dhe 31 mars 2005 në Shkup.

REPUBLIKA E MAQEDONISË 

  KUVENDI I REPUBLIKËS 

      SË MAQEDONISË
              Numër________  

                _______ 2004 

                   SHKUP
                                                  PËR 

                              KRYETARIN E KUVENDIT TË     

                               REPUBLIKËS SË MAQEDONISË

        Në shtojcë Ua paraqesim Raportin nga mbledhja e Byrosë së Komitetit Parlamentar për Stabilizim dhe Asociim që u mbajt në Strasbur të Francës, më 15 dhjetor 2004.

       Me respekt,



    DEPUTETËT:

Bllagorodna Mingova Krepieva


______________________


Hysni Shaqiri, nënkryetar i 


Kuvendit të Republikës


     Së Maqedonisë


______________________


      Liljana Ivanovska


______________________

REPUBLIKA E MAQEDONISË 

  KUVENDI I REPUBLIKËS 

      SË MAQEDONISË
              Numër________  

                _______ 2004 

                   SHKUP
                                                  Për 

                                                  _______________________

                                                  _______________________

        Në shtojcë për informimin Tuaj, përkatësish në kompetencën Tuaj ua paraqes Raportin nga mbledhja e Byrosë së Komitetit Parlamentar për Stabilizim dhe Asocim që u mbajt në Strasburg të Francës, më 15 dhjetor 2004.

       Me respekt,

                                                             Sekretari i përgjithshëm

                                                           i Kuvendit të Republikës 

                                                                    së Maqedonisë

                                                            Aleksandar Novakovski

Dorëzuar edhe:

-Qeverisë së Republikës së Maqedonisë;

-Ministrisë së Punëve të Jashtme;

-Komisionit për çështje evropiane të

Kuvendit  të Republikës së Maqedonisë;

-Deputetëve të Kuvendit  të Republikës 

së Maqedonisë;

-Sekretarit të Përgjithshëm të Kuvendit  të

 Republikës së Maqedonisë;

-Sektorit për bashkëpunim ndërkombëtar;

-Arkivit.

